
Nesebi¢no ulazuci u kvalitetno obra-

zovanje te stavljajuci mlade, perspe-

ktivne individue, kao okosnicu sve-f &
opceg socijalnog progresa, u fokus

svog djelovanja, Fondacija Hastor
veC 14 godina zivi svoju dugorocnu
misiju orijentiranu prevashodno ka
doprinosu pozitivnim promjenama
bosanskohercegovacke  stvarnosti.
Upravo u tom cilju, u saradnji s nasim
donatorima i prijateljima realizirani
su brojni projekti, ¢ije su primarne
intencije, ali i izrazito uspjesni rezul-
tati implementacije, veoma bliski i
dobro prihvaceni unutar bh. javno-

ititi da je pred nama jos jedan taka
projekat.

Implementacija projekta uspostave Centra za edukaciju,
rehabilitaciju i socijalnu inkluziju mladih s invaliditetom

Naime, Fondacija Hastor implemen-
tira projekat uspostave Centra za
edukaciju, rehabilitaciju i socijalnu
inkluziju koji ima za cilj pruziti profe-
sionalnu podrsku mladim osobama
s invaliditetom uzrasta 14 godina i
\Vise. Projekat je fokusiran na podrsku
navedenoj populaciji, ali i cjelokup-
nom sistemu brige o osobama s in-
validitetom u Kantonu Sarajevo i Sire.
U saradnji sa partnerskim institucija-
Mma, organizacijama i ministarstvima
planirano je razvijanje jedinstvenog
modela usluga u o kviru kojeg ce
osobe sa invaliditetom nakon ili u
toku formalnog Skolovanja biti

ukljuCene u razliCite programe soci-
jalne inkluzije koji obuhvataju osa-
mostaljivanje za zivot u lokalnoj za-
jednici, pripreme za zaposSljavanje,
zaposljavanje, dodatne rehabilitaci-
jske usluge, senzibilizaciju drustva

o potrebama i mogucnostima pop-

ulacije osoba s invaliditetom.

/bog potrebe ukljucenja velikog
broja korisnika, Fondacija Hastor
je pokrenula proces izgradnje cen-
tra koji ¢e kapacitetom odgovoriti
potrebama, dok ce se sve aktivnosti
vezane za ovaj projekat u medu-
vremenu realizirati u iznajmljenom
objektu.

Kao organizacija koja promovira je-
dnakost u svim domenima socijal-
nog djelovanja, svjesni svoje dru-
Stvene odgovornosti, stava smo da je
podrska mladim osobama sa inva-
liditetom proces koji bi trebao biti
prioritet u kreiranju buducih obra-
zovnih, socijalnih i zdravstvenih pro-
grama u Kantonu Sarajevo.

Stoga ovim projektom iskazujemo
jasnu intenciju Fondacije Hastor
sadrzanu u nastojanju da se finan-
sijskim i drugim kapacitetima aktiv-
no ukljuci u podrsku sistemu kroz
partnerski odnos s razlicitim nivoi-
mMa vlasti.

Posebno nas raduje Cinjenica da je
vVaznost ovog projekta prepoznata
kako od strane osoba sinvaliditetom,

Bltako i od roditelja, ali i nadleznih

ministarstava. Stratesko opredjelje-
nje Fondacije Hastor je imati re-
spektabilan centar koji ¢e biti pravi
primjer javno-privatnog partnerstva
i stavljen u funkciju opceg pobo-
ljSanja kvalitete zZivota osoba s inva-
liditetom i njihovih porodica.

Amina Vatresg
.'.__.. _-e:-F.F i

WRITERS




NOVOSTI s,b,

~"
STIPENDISTA AMAR VELAGIC

uzeo ucescée na 31. Medunarodnom susretu pjesnika ,,Garavi sokak*

Fondacija Hastor redovno predstavlja proaktivhe studente | stipen-
diste koji nam se javljaju i dijele price svojih uspjeha. Jedan od njih je i sti-
pendista Amar Velagic¢, koji je zavrsio Srednju mjeSovitu skolu u Bugojnu,
a sada je vecC student Latinskog jezika i rimske knjizevnosti i pedagogije.

Stipendista Fondacije Hastor je veC¢ 6 godina. Kaze da je ljubav prema lat-
inskom jeziku pocela jos u srednjoj skoli, gdje je osvojio srebrenu medalju
Nna evropskom takmicenju iz poznavanja latinskog jezika i rimske civilizacije.

Naime, Amar je ove godine uzeo
ucesce na Medunarodnom sus-
retu pjesnika "Garavi sokak", koji
je pokrenut prije 31 godinu od
strane Knjizevnog kluba "Miroslav
Mika Antic" iz Indije. U saradnji s
opcinom, svake godine se Stampa
zbornik koji je vremenom postao
jednim vidom retrospektive regio-
nalne, aliimedunarodne knjizevne
scene. Urednik izdanja i prevodilac
s engleskog jezika je Aleksandar
Mijalkovic¢, a strucni tim pjesnika
Cine i predsjednik kluba Zlatomir
Borovnica, kao i pjesnik Nikola
Banic¢. Korice zbornika osmisljava
pjesnik Majo Danilovic iz Beograda.

Za Fondaciju Hastor kaze:

"Ona je nasa vodilja, jako bitna podrska
i oslonac kad je najpotrebnije. Fondacija je
nasa druga kucéa, skroviste koje nudi razne

pogodnosti. Cast je svakom ko za svoj trud i rad

dobije nagradu. Veliko hvala Fondaciji Hastor
koja to zna prepoznati!”

Ponosni smo da su se Amarovi
radovi nasli u dvama takvim
pjesniCkim zbornicima, jer je
to znacajno mjesto okupljanja
pjesnika iz cijelog regiona, ot-
voreno za autore iz dijaspore, ali
I mjesto na kojem se mogu upo-
znati poetike veoma raznovrsnih
autora Sirom svijeta. Osim ovo-
ga, Amar se moze pohvaliti i ti-
tulom ucenika generacije sred-
nje skole, koju je nedavno zavrsio.

Cestitamo Amaru,
na dosadasnjim uspjesima
i zelimo mu mnogo srece u
buducnosti.

Fondacija Hastor je uvijek sretna kada moze
pisati o svojim stipendistima koji znanjem
i dobrom ostavljaju iza sebe trag. Jedna
takva stipendistica je Sesnaestogodisn-
ja Iman Sunje iz Mostara, tacnije Bijelog
Polja. U Bijelom Polju je zavrsila osnovnu
Skolu, gdje se po rijeCima nastavnika, uvi-
jek isticala kao vrijedna i odgovorna ucen-
ica. Ono Sto joj je, kaze, oduvijek islo od
ruke, bili su predmeti poput matematike,
fizike 1 hemije. UCestvovala je na brojnim
takmicenjima iz raznih oblasti navedenifa
predmeta, gdje je ostvarila sjajne rezultage.

Osnovnu Skolu zavrsava titulom Ponosgen-
eracije, a njen trud i znanje su nagradeni |
na samom pocetku srednje skole, kada je
osvojila 1. mjesto iz matematike i 2. mjesto
iz hemije na Skolskom takmicenju. Trenut-
no je ucenica Srednje mediginske Skole
u Mostaru, sto je oduvijek bila njena zel-
ja. Na listi primljenih u Skolt Koju trenut-
no pohada njeno ime se paslo na prvom
mjestu, Sto ju je jos vise usrecilo i dalo ela-
na da se nastavi zalagatifza dobre rezultate.

Kroz svoje Skolovanje trudila se
obogatiti opce znanje i ucestvovati
u vannastavnim aktivnostima koje
njena skola pruza. Jos od osnovne
skole je clan Vijeca ucenika, a
odredeni period je bila | predsjed-
nik istog. Svoje slobodno vrijeme
provodi s prijateljima i porodicom.
Neki od njenih hobija su cCitanje
knjiga, slusanje muzike i treniran-
je, a omiljena knjiga joj je ,Zlocin
i kazna", svima poznato djelo Fjo-
dora Mihajlovica Dostojevskog.

Kaze kako jos uvijek nije odluci-
la koji fakultet zeli studirati u
buducnosti, ali da je sigurna da
ce to biti neka grana medicine.

Iman Sunje

I njena postignuca na
brojnim skolskim takmicenjima

Iman je za Fondaciju rekla:

,Fondacija Hastor je za mene |
moje kolege ucinila mnogo i jos uvi-
jek ¢ini. Njihovo djelovanje je huma-
no i daje mi podrsku u mom ucenju

I ciljevima koji se ticu ostvarivanja
novih humanih djela. Kao sto je
opcepoznato, medicina je huma-
na nauka i njome se, kao takvom,
zelim baviti. Pri tome mi je, uz moje
roditelje i porodicu, Fondacija veliki
oslonac i podrska! Moja zelja je da
napredujem, nastavim nizati uspje-
he, ispunim svoja ocekivanja, a sve
to kao ¢lan Fondacije, moje velike
porodice.”

Ponosni smo sto je Iman dio nase porodice i

cijenimo njenu posvecenost i ambicioznost,

koje je vec u pocecima izbora njene karijere
vode putem uspjeha te joj zelimo mnogo srece

u buducnosti.

Ucesce stipendist

na Festivalu kulture Slov

U ovomjesecnom izdanju naseg
biltena Zelimo vam predstaviti
jos jednu stipendisticu Fondacije,
DzZzenanu Duvnjak. Dzenana ima
Sesnaest godina i ide u MjeSovi-
tu srednju skolu u Bugojnu, smjer
Medicinska sestra/tehnicar.

Kaze kako nije sa sigurnos¢u mog-
la odluciti da li upisati ovu skolu il
gimnaziju kao izbor svog srednjeg
obrazovanja, ali ono u sto je sigurna
je da su njeni snovi usmjereni pre-
ma studiju medicine. Dzenana kaze
kako se vodi motom ,Ono sto das
drugima, zapravo je tvoje." i da ju up-
ravo to i vodi ka tome da sutra bude
neko ko pomaze, daje, iznenaduje |
¢ini ovaj svijet boljim mjestom. Kroz
svoje dosadasnje Skolovanje stekla je
brojne diplome, nagrade i pri-
znanja, a istakla se i svojim ucescem
u takmicenjima, radionicama i pro-
jektima. Za sebe kaze da je osoba
koja iskreno voli sve: kako u svemu
onom 5to je okruzuje, tako i u skol-
skim predmetima. Posebno voli glu-
mu, poeziju i jogu. U osnovnoj sko-
li, pored dramskih sekcija, imala je
priliku biti i voditeljica u emisiji svoje
Skole — Roditeljski sastanak.

ice
DZenane Duvnjak

o GorcCina

,Od pocetka srednje skole, za sve sto
sam napisala na casu bosanskog
jezika, profesorica je bila odusevije-
na. Svaki moj rad je uvrstila u ,Zbirku
gimnazijalaca’, koju skola svake go-
dine objavijuje kao zbirku ucenickih
radova. Uz podrsku moje razrednice,
koja mi je preporucila takmicenje Slo-
vo Gorcina, koje svake godine dodje-
ljuje knjizevnu nagradu ,Mak Dizdar”
za neobjavijenu zbirku poezije mladoj
pjesnikinji/ojesniku, prijavila sam se.
Nisam osvojila nagradu, ali buduci
da sam pripremala poeziju samao
mjesec dana, osjecam se dobro. Na
takmicenju su mogle ucestvovati
osobe od 16 do 26 godina, a ja sam,
nakon odredenog vremena poslije
prijave, napunila sesnaest. Takoder,
vec godinu dana sam c¢lan foruma
ZFD (forum za civilne mirovne sluzbe),
gdje radimo na projektu ,Future we
want”. To je zaista jedna izvrsna ekipa,
s kojom smo cesto imali zanimljive
radionice, ali nazalost ovih mjeseci
radimo od kuce. Sto se tice lokalne
zajednice, clan sam i asocijacije sred-
njoskolaca. Najnovija vijest je da sam
koordinator projekta s eTwinningom,
koji upravo pocinje, a zavrsava krajem
prvog polugodista. Jako se radujem
svemu sto je ispred mene.”

,Posebno hvala mojoj Fondaciji koja me iz
dana u dan podstice da cinim bolje stvari i
pruza mi priliku da steknem mmnostvo
prijatelja, za sto mogu samo zahvaliti Bogu.*

Stipendistkinje Fondacije Hastor uspjesno
realizovale projekat , Knjiga za sve*

Studenti stipendisti Fondacije Hastor
svakog mjeseca izdvajaju vrijeme kako bi
ucestvovali u aktivnostima unutar lokal-
ne zajednice, pruzili pomoc starim i izne-
moglim osobama, organizirali ekoloske i
humanitarne akcije itd. Nase stipendist-
kinje Ajla Tabak, studentica Ekonom-
skog fakulteta i Berina Golub, studen-
tica Filozofskog fakulteta, su proteklog
mjeseca osmislile I uspjesno realizova-
le projekat pod nazivom ,Knjiga za sve".

Pomenuti projekat je organiziran u
svrhu osiguravanja pristupa kvalitetni-
joj literaturi za sve gradane Zenice, a li-
teratura je dostupna u Centru za mlade
u Zenici. Projekat je realizovan u sklopu
Fondacije Mozaik, a ucesce u cjelokup-
noj realizaciji je uzela i nasa stipendist-
kinja Nedzma Salkic¢, koja je pruzila svo-
ju pomoc pri brojnim aktivnostima.
Bibliotekajeneprofitnogkaraktera,alijedo-
prinos zajedniciovih stipendistkinjatrajan.

S dd

dnoH a3aTI

[
L3

ik

azviie LTIAWY ": B

< f

i)

AYS

LMD

o
O
Q
~
r
=
v
—'i
2

-

;ln‘.p-p_null‘lﬂilﬂ'l"f' HHHIH 1M U':I aH?H‘

=
M

| 0004 3¥nd
f?
)

U sklopu projekata su organizovana i dva
dogadaja: predavanje prof. Naide Muj-
kic Osmanbegovi¢ na temu knjizevno-
sti i Noc¢ poezije, koja je okupila mlade
umjetnike iz Zenice i Sarajeva, gdje su
predstavljena njihova autorska djela.
Ideja za ovakav projekat je nastala usljed
situacije u kojoj su se nase stipendist-
kinje nasle. Naime, zbog pandemi-
je koronavirusa nisu bile u mogucno-
sti da odlaze u biblioteku kako bi
posudile knjige, tako da su medusobno
razmjenjivale ono Sto su posjedovale:

,Na taj nacin smo uvidjele da neke knj-
ige nisu na raspolaganju citaocima
u Gradskoj biblioteci u Zenici, koja se
zaista trudi da osigura kvalitetne knj-
ige. Zbog toga smo odlucile napraviti
biblioteku koja ce biti dostupna svima
I sadrzavat ce knjige koje se ne mogu

pronaci u Gradskoj biblioteci. Nasa bib-

lioteka je besplatna.”

Da je ovo prvi projekat ove vrste koji Ajla i Berina organizuju, ni po cemu
se nije dalo primijetiti, s obzirom na uspjesnost samog projekta. Kada je
rijec o planovima za buducnost, istiCu kako vec imaju na umu novi pro-
jekat, u prosirenom sastavu. Volontiraju¢i u Merhametu, muslimanskom
dobrotvornom drustvu, dosle su na ideju da sljedeci projekat bude us-
mjeren ka poboljsanju kvalitete obroka ljudima kojima su potrebni. Veli-
ku zaslugu u osmisljavanju i realizaciji projekata poput ovog ima Fondaci-
Ja Hastor:

,Fondacija je za nas velika porodica u kojoj smo upoznale predivne
ljude s kojima se druzimo. Volontiranje nam je pruzilo mogucnost da
naucimo mnoge stvari, dalo motivaciju da budemo bolja verzija sebe.
Takoder, volontiranje nas nadopunjuje, cini da se osjecamo kKorisnim
u drustvu. Zahvalne smo Fondaciji Hastor za podrsku koju nam pruza
tokom svih ovih godina.”

Nasim vrijednim i poduzetnim stipendistkinjama od srca cestitamo, uz
zelje za realizaciju brojnih projekata u buducnosti, a nase stipendiste
pozivamo da koracaju stazom Ajle i Berine i da nas o svojim podvizima
redovno obavjestavaju, kako bismo ih mogli skupa slaviti!

Maida Husnic¢

Djela nasih stipendista kao refleksija svih

vrijednosti na kojima pociva djelovanje Fondacije Hastor

Prica o bivsoj stipendistici Lejli Ramié

Visoke vrijednosti mogu krasiti samo velike ljude | stva-
rati divne price koje ostavljaju vje¢ni trag. U prilog ka-
zanog pricamo vam jos jednu lijepu pricu porodice Hastor.

Clanovi administracije Fondacije Hastor su putem objave zamolili
nase stipendiste mentore u Sarajevu da provjere sa svojim ucenici-
ma koji su zavrsili 8. razred da li imaju i zele pokloniti odgovara-
juce udzbenike jednoj djevojcici 8. razreda, Ciji roditelji nisu U Mo-
gucnosti da iste priuste. Odmah nakon nase objave javila se bivsa
stipendistica Lejla Ramic te ponudila da sa svojim drustvom kupi
nove knjige djevojcici. Samo u roku od dva sata nakon objave,
Lejla je dostavila novokupljene knjige u kancelariju Fondacije.

Lejla je asistentica na Pravnom fakultetu Univerziteta u Sarajevu,
dvostruka dobitnica Zlatne znacke Univerziteta u Sarajevu s prosje-
kom 9,89 i studentica doktorskog studija na Pravnom fakultetu Uni-
verziteta u Sarajevu. Stipendistica Fondacije Hastor bila je 3 godine.

oni provedeni s ucenicima i ucenicama kojima sam bila mentori-
ca. Sjecajuci se mjesecnih sastanaka, nedostaje mi osjecaj koji me
Jje tada prozimao - osjecaj da radim nesto dobro za svoju zajedni-
cu. Iz ove perspektive zakljucujem da se ljepota tih djela ogledala u
cinjenici da sam im posvetila sebe | kolicinu znanja koju sam tada
imala, a ne samo novac kako to, nazalost, danas biva.

Tih 8 mjesecnih sati provedenih s mladim stipendistima i stipendis-
ticama predstavljao je njihov i moj izlaz iz svih nasih zivotnih prilika
I neprilika. Koo mentorica, nastojala sam to vrijeme iskoristiti razvi-
Jjajuci im navike kao sto su: posjete muzeju, kinu, pozoristu, odlasci u

prirodu i sl, ali prije svega uceci ih kritickom razmisljanju i upoznava-

Jjuci ih s ljepotom sirokih vidika u zivotu.

"Uvijek
¢u se
smatrati
dijelom
porodice
Hastor."

"Posebno me raduje cinjenica da i da-
lje odrzavam kontakt i da me, nerijetko,
zanesenu u mislima na ulici zaustavlja-
Jju. Takve prilike koristim da ih ohrabrim

na njihovom putu znanja. Kada sam
procitala objavu u facebook grupi da su
stipendistici potrebni udzbenici za novu
skolsku godinu, prisjetila sam se lica svo-
Jjih ucenika i ucenica koji su nekada ko-
mentarisali poteskoce sa opremanjem za
polazak u skolu. Zeljela sam da sa svojim
prijateljima i prijateljicama stipendistici
ucinim ljepsim skolske dane.

Mozda ne mogu promijeniti svijet, ali
vierujem da smo toj djevojcici i njenim
roditeljima izmamili osmijeh na lice. Dok
pisem o ovome, osjecam i nelagodu, jer
sam previse puta dok sam odrastala
slusala o cinjenju dobrih djela u tisini i
toga se nastojim pridrzavati, ali istovre-
meno sam misljenja da ce nekoga u ovoj
brzini zivota ovaj mali znak paznje zaus-
taviti i podstaknuti da ucini nesto slicno i
vece za nekog drugog - u tome je najveca
vrijednost.

I ranije sam imala priliku i cast biti u bil-
tenu Fondacije Hastor i tada sam, pa
I sada koristim priliku da se zahvalim
ucitelju Rami, direktoru Seidu te clanovi-
ma i ¢lanicama administracije Fondacije
Hastor na povjerenju i prilikama.
Zahvaljuci akademskom pozivu Zivim
krilaticu - obrazovanje je izbor
pobjednika!”

Ovako lijepe price iz porodice Fondaci-
je Hastor su bezbrojne | sretni smo
sto ih na ovakav nacin obiljezavamo.
Ponosni smo na sve nase trenutne i
bivse stipendiste koji zive principima
ljudskosti i koji su dokaz da dobri l[judi
nisu samo u bajkama i da znaju koliko
osmijeh djevojcice iz nase price vrijedi.

Azra Bilalagi¢ je inspirativan prim-
jer mlade osobe koja je pocela kao
stipendista Fondacije Hastor, a da-
nas je s druge strane — u ulozi do-
natora. Sebe, kako navodi, ne voli
stavljati u centar paznje, ali je za re-
dakciju Fondacije izdvojila vrijeme.

Azrajerodena u Sarajevu, gdje je zavrsila
Osnovnu kolu ,Camil Sijari¢, a obrazo-
vanje je nastavila u Srednjojekonomskoj
skoli i potom Prirodno-matematic-
kom fakultetu, smjer Turizam i zasStita
zivotne sredine. Od 2010. godine Zivi
u gradu Glen Alen, Virdzinija (SAD) te
tamo nastavlja svoje skolovanje. Magi-
starski studij zavrsila je na Univerzitetu
Virginia Commonwealth. Za sebe kaze
da je mnogo uporna te da ne odustaje
od postavljenog cilja dok ga ne ispuni i
dodaje kako smatra da joj je bas ta oso-
bina mMnogo pomogla u zivotu, narocito
u trenucima kada bi i sama posumnja-
la u svoje sposobnosti. lako je prirodni
introvert, uziva upoznavati nove ljude
te je oduvijek imala zelju i strast da os-
tavi pozitivan utjecaj na ljude oko sebe.

Od stipendiste do dontaora.

,Duboko vjerujem da mozes imati
samo onoliko koliko dajes i zaista os-
jecam istinsku srecu u davanju, ne
samo kada su u pitanju materijalne
stvarinego i male stvari kao sto su lije-
parijec,osmijeh, ljubaznostisaosjeca-
nje koji su nam svima tako potrebni.”

Stipendistica Fondacije je bila dvije
godine. Finansijska pomoc joj je bila
potrebna tokom skolovanja, ali je do-
bila puno vise kao stipendista, kroz
volontersko iskustvo, gdje je upozna-
la mnogo divnih prijatelja s kojima je i
dalje u kontaktu.

Od svih iskustava, Azri je najljepse bilo
mentorstvo stipendistima iz osnovne
skole kojima je davalainstrukcije iz raz-
nih predmeta, a koje su joj pomogle da
poveca samopouzdanje, nauci i usa-
VISi razne vjestine poput odgovorno-
sti, organizacije, rada u timu te vjesti-
na predavanja | prenosenja znanja.

Citat koji je izdvojila glasi:

»Ne uljepsavaj svoje tijelo, vec svoje
srce i dusu. Jer, spoljasnjost je ono
u Sta gledaju stvorenja,

a unutrasnjost ono u sta gleda
Stvoritelj.”

- Mevlana DzZelaludin Rumi, jedan
od njenih omiljenih pjesnika

Inspirativna Zivotna prica bivse stipendistice

Azre Bilalagie

Azra je objasnila svoju motivaciju da postane donator te njen
odgovor prenosimo u cjelosti:

wIimajuéi na umu divno iskustvo i osjeé¢ajuéi duboku zahvalnost za sve ono
Sto sam dobila kao stipendista Fondacije, Zeljela sam da barem jednom
jednog stipendistu obradujem i pruzim priliku da iskusi ono sto sam ja imala
priliku iskusiti kao stipendista. Prije par godina, odluéila sam pitati nekoliko
prijatelja da doniraju novac za stipendije. Prijatelji su pitali svoje poznani-
ke da se prikijuce i tako se novac sakupio. Zaista nista ne bih mogla postic¢i
bez pomoéi dobrih ljudi koji su odlucéili da mi se pridruze u tome. Prelijep je
osjecaj procitati pisma, pogledati video brojnih stipendista i vidjeti koliko
stipendija pomaze njima i njihovim porodicama. Nadam se da ée Fondacija
mo¢éi svake godine povecati broj stipendista i da ¢e se vise donatora ukljuci-
ti, jer ova stipendija zaista pruZa puno vise od novéane pomoéi.*

Fokus na cilj Azri je bila najveca
motivacija te je zamisljala kako bi
se osjecala kada ispuni cilj i tako
vizuelizirala krajnji ishod.

Stipendistima Fondacije porucuje:

,Ne dozvolite da vase granice us-
pjeha budu tamo gdje su ih drugi
postavili. Za vas uspjeh u zivotu
najbitnije je da vjerujete u sebe, a
sve ostalo ¢e doci na svoje mjes-
to. Kada vam je najteze u zivotu,
nemojte odustajati od svojih sno-
va, budite uporni, vrijedni i vidjet
Cete da se svaki trud isplati. Ako
dozivite neuspjeh, drzite fokus na
cilju, ostanite pozitivni i duboko
vjerujte da se sve deSava za vase
dobro.”



FH UCIONICA

VazZnost literature u ¢ovjekovom Zivotu

(nastavak)

“Ne znam n?jecfan roblem
oni sat vremena cvitmg'a nije u [azilo.” Monteskje

Citanje obogacuje nasu licnost i
iskustvo. Vaznost Ccitanja je pred-
met naucnog interesa, a od 1980-ih
godina istrazivanja citanja pocinju
ukljucivati socioloske koncepte. Re-
zultati istrazivanja pokazuju kako
danasnje generacije mladih cita-
ju mMmanje nego njihovi prethodnici.

U prethodnom broju biltena smo po-
brojali neke od prednosti ¢itanja, a u
nastavku donosimo jos zanimljivosti
O vaznosti literature u cCovjekovom
ZIvotu.

Knjizevnost odrazava ljudsku prirodu
i nacin na koji mozemo nesto nauciti
i povezati se s drugima. Citajuci kroz
perspektivu prvog lica, u potpuno-
sti mozemo uroniti u drugaciji nacin
razmisSljanja i shvatiti kako drugi
misle i osjecaju. Ovo je posebno vaz-
no u danasnjem drustvu, jer se sve
vise odvajamo od ljudske interakcije.
Citanjem knjiga, uranjamo u dijalog
i iskustva drugih ljudi. Mogucnost
saosjecanja | razumijevanja drugih
ljudi je kljuCni aspekt u povezivanju
s razlicitim religijama, rasama, drust-
vima i vremenskim periodima. Cita-
njem uspijevamo sagledati razlicite
aspekte zivota, u odnosu na one koje
veC poznajemo i Zivimo, sto moze
djelovati na promjenu perspektive.

Velika knjizevna djela su odigrala te-
meljnu ulogu u oblikovanju drus-
tva. Naprimjer, Ep o Gilgamesu je
pokrenuo arhetipski narativ o junaku
koji je zapoceo epsku potragu, koja
postaje popularan i utjecajan na-
crt za knjizevnost Sirom svijeta. Neki
drugi znacajni tekstovi ukljucuju
Homerovu Odiseju, Danteovu Bozan-
stvenu komediju, Sekspirovog Ham-
leta itd. Neosporno je da knjige imaju
moc¢ oblikovanja kulture i historije.

Knjige imaju i ljekovito djelovanje na
Ccovjeka - pozitivho utjeCu na sma-
njenje napetosti i nervoze. Odredene
dokazuju da Citanje smanjuje nervo-
ZU U znacajnijoj mjeri od setnje, gle-
danja televizije ili ispijanja kafe. Pos-
toji veliki broj knjiga i uvijek mozemo
pronaci pogodno stivo koje ¢e nam
popraviti  raspolozenje. Citanjem,
ljudi postaju zadovoljniji, jer se pos-
pjesuje lucenje dopamina, koji direk-
tno utjeCe na osjecaj zadovoljstva.

Citanje knjiga je vazno za grade-
nje uspjesne karijere i napredo-
vanje u poslu. Citanjem stje¢emo
brojne vjestine koje su vazne u
poslovnom svijetu. Vjestina Citanja
je znacajna u skoro svim poslovi-
ma, a posebno vjestina pravilnog
razumijevanja teksta. Pored toga,
Citanjem pospjesujemo istrajnost,
uvecavamo samopouzdanje itd.

Citanje literature nam, takoder, po-
maze da upoznamo sami sebe, tj.
da razumijemo Covjeka, ukoliko uz-
memo u obzir da je predmet knji-
zevnosti upravo covjek. Na brojnim
stranicama knjiga ucimo o nasim
kreativnim imoralnim sposobnosti-
mMa,savjestii,najvaznije,osvojojdusi.

Davno je u predvorju
Apolonova hrama bila izreka:
,Upoznaj sebe.”
Citanje literature ostaje naj-
sigurnije sredstvo da se ucini
upravo to — zivi zivotom koji
je Sokrat proglasio jedinim
koji vrijedi zivjeti: ispitanim
zivotom. Knjizevnost moze
biti kreativniizraz metafizike
I postojanja: na neki misteri-
ozan nacin, jedan zivot je svaki
Zivot i svi zivoti su jedan zivot
— u svakom liku kojeg sretne-
Mo Na stranicama knjige ima
ponesto od samih nas.

“Razlika izmedu onoga sto ste danas i onoga sto Cete biti za pet
gocfina, zavisi od kvaliteta ﬁrg’iga ﬁoje budete proc“ita[i. ”

Dz. Ron

Covjeka vidimo na vrhuncu slave i dubine njegove ludosti - sa
svimsrcanim mislima, radnjama, osjecajimaivjerama. Drugim
rijeCima, knjizevnost sadrzi ogledalo ljudske prirode, otkriva-
JucCi njene unutarnje dubine i slozenosti, niz vrlina i poroka i sl.

Maida Husnic¢

Savjeti za ucenje: Korisne web-stranice kao pomoé¢ pri uéenju

GoConqr Ne ulazeci u propitivanje nivoa kvaliteta online ucenja u kom-

GoCongr web-stranica je idealno
riesenje za vizuelne ucenike. Ono sto
navedenu stranicu Cini jedinstvenom
su mind mape i mreze informacija,
koje na svojevrstan nacin simplificira-
juirazlazu kompleksne teme na vise
manjih i jednostavnijih. Kada kreirate
vlastitu mapu, ona vam omogucava
da vidite na koji su nacin stvari pov-
ezane. Ovakav nacin umnogome do-
prinosi kako procesu pamcenja, tako
i razumijevanju. Dijelom ove web-
stranice su i brojni drugi podsegmen-
ti poput flash kartica, platforme za bi-
ljeske, samostalno kreiranih kvizova,
planera studija, alata za kolaboraciju
i brojnih nacCina da pratite vlastiti pro-
gres u ucenju. =

Quizlet y

Posredstvom navedene aplik-
acije, vi ste ti koji pruzaju in-
formacije, a Quizlet generira
specificne alate za proucava-
nje i pamcenje tih informaci-
Ja. Korisnici imaju mogucnost
kreacije ,setova“ na temelju
kojih aplikacija generira flash
kartice, kvizove, testove za vjez-
bu, igre podudaranja, pa cak
i alate za slusanje. Quizlet, ta-
koder,ima i besplatnu aplikaci-
ju za ucenje u pokretu i ucenje
Cak i kada ste izvan mreze.

_f-_ -

paraciji s tradicionalnim nacinom, internet i siroke mogucnosti
koje on po samoj svojoj prirodi nudi, jedan su od znacajnih seg-
menata posredstvom kojih uobicajenu rutinu ucenja Mmozemo
ucCiniti ubitnome jednostavnijom, ali i kreativnijom. Postoje hiljade
web-stranica specificno dizajniranih za ucenje novih vjestina i jezi-
ka, upravljanje svakodnevnim zivotom i obavezama, kao i mnogi
razliCiti alati za ucenje koji pomazu studentima u pripremanju za
ispite. Bilo da se radi o efektivnom upravljanju vremenom, digi-
talnim flash karticama, samostalnim kvizovima ili drugim studij-
skim alatima, ove web-stranice i aplikacije mogu pomoci ucenici-
ma/studentima iz bilo kojeg domena interesovanja glede pri-
preme za predstojece testove.

Amina Vatres

%Evernote

Ucenje ponekad moze biti dife-
rencirano na nekoliko razlici-
tih platformi, ali uz pomoc¢ Ever-
note-a sve vase Dbiljeske, infor-
macije, istrazivanja i analize mogu
biti na jednom mjestu. Evernote,
kao jedan od najefektivnijih on-
line organizacijskih alata, pruza
mogucnost sinhronizacije svih
vasih podataka s racunara i telefo-
na, dijelenja s drugim korisnicima,
prikupljanja web-isjeCaka |1 krei-
ranja svega na jednoj centralnoj

platformi.

= 1‘
StudyBlue

StudyBlue povezuje studente slicnih
ciljeva i oblasti izu¢avanja, omoguca-
vajuci im da dijele i pristupaju zajed-
nickim flash karticama, biljeskama,
vodicima za ucenje islicno. StudyBlue
moze povezati i studente u odreden-
im razredima/odsjecima, dopusta-
Jjuci im da se medusobno dopisuju
i saraduju na izvjesnim projektima.
Navedena web-stranica ima razno-
liku ponudu sadrzaja unutar svoje
e-biblioteke, razliCite tipove vodica za
ucenje, bazu za sve vase biljeske, kao i
rezultat samoprocjene u realnom vre-
menu na bazi napretka u odredenom

predmetu/oblasti.

__H_,

Da li ste ikada culi za efekat leptira?

PisSemo: Ako je leptir pomakao krilima u Japanu, to bi moglo da dovede do uraga- I molimo vas, zapamtite:

na u Atlantiku.
"VazZno je ovo, vazZnije od najpreceg: kad se toliko

Citamo: Nekada male promjene uéine da od svih nasih Zivotnih uragana uzme- ° ° o ® o _e °
lJepote u sebi cuva i ima, umjeti, da niko ne sazna,

mo samo plave nijanse i sami nacrtamo sopstvena mora i neka nova, vedrija

Ceznjivi septembri nas uvijek
podsjecaju na Skolske klupe i one
koji su nas znanju poducili. Da su
samo rijeCi, mozda bismo ih zabo-
ravili, ali su i glasovi, i prva slova, i
prve emocije, i nase vazne odluke
i cijeli zivot. Pa, kako da ih zabora-
vimo? Iduci redovi su retrospekti-
va zZivota nase stipendistice, sada
vec profesorice bosanskog jezika
knjizevnosti, Maide Husnic i njeno
per aspera ad astra.

Maida je zavrsSila Fakultet human-
istickin nauka Univerziteta ,Dze-
mal Bijedi¢" u Mostaru na Odsje-
jeku za bosanski jezik i knjizev-
nost prosjecnom ocjenom 10.0.
Dok Citamo o uspjesima onih koji
ispunjavaju i opravdavaju nase
vizije i misije, radujemo im se
jer su zajednicki uspjesi, koji nas
svakako Cine ponosnim.

U toku studija vrijedna Maida je
ucestvovala u organizaciji i real-
izaciji brojnih nauc¢nih skupova
I seminara, od kojih izdvajamo:
ucesce na Knjizevnoj veceri s Ir-
fanom Horozovicem, predava-
njima povodom Dana maternjeg
jezika u organizaciji Fakulteta hu-
manistickin nauka, ucesce na 6.
Medunarodnom  studentskom
simpoziju u organizaciji  Medu-
narodnog univerziteta Burch te
ucescée u radionici ,ISTRAZI, OPISI,
NASLIKAJ ZAVICAJ", gdje se nas-
la u ulozi koordinatorice u okviru
sekcije za pisanje.

Pored toga, u toku studija se istak-
la kao najbolji student te dobila
priliku da u toku jedne akademske
godine bude demonstratorica na
jezickim predmetima na Odsjeku
za bosanski jezik i knjizevnost. Zah-
valjujuci dobrim rezultatima u toku
studija, osvojila je vise nagrada:
nagradu Federalnog ministarstva
obrazovanja i nauke za najboljeg
studenta dvije godine zaredom
(2017.1 2018), Dekanovu nagradu za
najboljeg studenta FHN-a (2018),
Zlatnu plaketu Unije studenata za
najboljeg studenta (2018), a poseb-
no izdvajamo nagradu Clana Pred-
sjednistva BiH Sefika Dzaferovica
za najbolje studente u BiH.

"Govoreci o mojim planovima za
buducnost, po zavrsetku studija se
posebno zelim posvetiti Naucnois-

trazivackom radu, jer je to jedan

od segmenata koji me posebno
raduje i privliaci, a nadam se da cu
jednog dana imati priliku upisati
doktorski studij te se tako posvetiti
izgradnji viastite licnosti. Mislim
da su znanje i naucnoistrazivacki
rad kljucni faktori kojima se moze-
mo podici na visi nivo i duboko
sam uvjerena da, u saradnji
kolegama sirom zemlje, II
dati znacajan doprino
vanju bosnistike i neki

neba. bar komadic¢ tog neceg umotati u snove i dosanja-

ti svima...”

Maida Husnié

"U decembru 2016. godine sam postala stipendist-
kinjom Fondacije Hastor, a od polovine 2017. godine
sam i ¢lan redakcijskog tima Fondacije Hastor, prvo
u svojstvu lektorice, a kasnije sam pocela i s radom
na pisanju ¢lanaka. Kada je u pitanju moje ¢lanstvo
u Fondaciji, dugujem veliku zahvalnost cjelokupnom

kolektivu koji me je naucio mnogim znacajnim stvari-

ma, ohrabrivao i podrzavao godinama unazad. Zah-
valjujuci volontiranju s u¢enicima i mjesec¢nim sas-

tancima studenata imala sam priliku upoznati brojne
kolege iz cijele BiH, druziti se s njima, razmjenjivati

misljenja i ideje, razvijati vilastite vjestine i sposobnosti
kroz rad s djecom. S druge strane, ¢lanstvo u reda-
kcijskom timu mi je pruZilo nezaboravno iskustvo, s

obzirom na moju struku, ali i nezaboravno druzenje s

mojim kolegicama i kolegama."




RAM

RAM je, po definiciji, radna memorija racunara. U
Bosni i Hercegovini ,radna memorija“ su proaktivni i
marljivi mladi ljudi koji su svojim djelovanjem

primjer drustva koje nasa drzava @ treba.

Kroz ovu rubriku predstavit cemo aktivhe mlade sti-
pendiste Fondacije Hastor, koji pored volontiranja,
rade fenomenalne stvari i tako predstavljaju Fon-
daciju u najboljem svjetlu!

Tri stipendistkinje Fondacije Hastor iz Celi¢a, Adisa
Bajramovi¢, Amra Fori¢ | Emina Becirovic, su poc-
etkom septembra dosle na ideju da njihova grupa
stipendista organizuje neku humanitarnu akciju.
Razmatrali su razne ideje, ali su odabrali onu koje se
do sada niko nije sjetio— prikupiti novCana sred-
stva (koliko su stipendisti bili u mogucnosti donirati)
I kupiti skolski pribor za prvacice JU Osnovna sko-
la "Celi¢". Djevojke su napravile identi¢ne paketice
Skolskog pribora i, prema dogovoru s direktorom
Skole, podijelile iste svakom prvacicu, vodeci racuna
i o spolnoj strukturi. Na taj nacin su djevojcice dobile
zenski, a djecaci muski paketic.

,Moramo naglasiti da su svi nasi stipendisti bili
maksimalno fleksibilni i pokazali odgovornost pri-
likom doniranja i prikupljanja novcanih sredstava.

Mnogi roditelji stipendista su nam pisali kako su

odusevljeni idejom i da ce ponovo podrzati svaki
vid aktivnosti koje budemo realizovali. Odusevlje-
nje prvacica, njihovih roditelja i uposlenika skole
nije izostalo. Nakon nase akcije uslijedili su brojni
Clanci na drustvenim mrezama i pozitivhi komen-
tari javnosti, gdje smo shvatile da smo ucinile
nesto sto je zaista odjeknulo u maloj sredini u kojoj
zivimo. Cilj nase akcije je bio pokrenuti aktivizam
mladih, pomoci drugima i promovisati rad Fon-
dacije Hastor, kao organizacije koja nam je promi-
Jjenila pogled na svijet”, rijeci su Adise Bajramovic.

=

»Ako je istina da na mladima svijet ostaje, onda
su oni jedina najvaZnija karika koja mozZe uciniti
pozitivne promjene u njemu.*

Adisa Bajramovic¢ je studentica druge godine Medicin-
sko-laboratorijske dijagnostike na Medicinskom fakultetu Uni-
verziteta u Tuzli. Stipendistica je Fondacije Hastor tek jednu
godinu. Kaze da je drugima poznata kao odgovorna, obrazo-
vana i aktivha osoba. Uziva provoditi vrijeme uz pisanje, vo-
lontiranje, rad s djecom i [judima kojima je pomoc potrebna.
lako uziva volontirajuci u Fondaciji, to nije pocetak njene
volonterske price. Vec¢ tokom osnovne, a potom i sred-
nje skole, bila je ukljucena u razne projekte i Clanica broj-
nih udruzenja, za koje navodi da su doprinijeli iz-
gradnji njene lichosti | pomogli da postane osoba kakva je
danas. Organizovala je i realizovala mnogo humanitarnih ak-
cija kao Clan Vijeca ucenika u osnovnoj i srednjoj skoli, a Fon-
dacija Hastor joj pruza priliku da nastavi djelovati na taj nacin.

,Zahvaljujuci volontiranju nemam problem u radu s ljudima,
sa snalazenjem u raznim situacijama. S lahkocom prevazi-
lazim sve privatne poteskoce i sve one koje mi se nadu na
putu, u bilo kojem segmentu zivota. Ova humanitarna akcija
Jje ucinila da me javnost prepozna kao korisnog clana drust-
va i zbog toga je ta aktivnost posebna.”

Aktivizam mladih u drustvu je za Adisu od velike vazno-
sti, prvenstveno zbog samoobrazovanja mladih i izgrad-
nje raznih vjestina. IstiCe kako mnogi mladi ljudi na taj nacin
otkriju neku novu verziju sebe koja je bila dugo sakrivena.

Fondacija joj je omogucila da sve ono Sto nije mogla pokazati
konacno iznese drugima te joj je pruzila priliku da raste i sa-
Zrijeva, obogacuje svoj zivot najkvalitetnijim vrijednostima i
bude uzor za buduce generacije.

,Ukratko, Fondacija Hastor mi je otvorila nova vrata uspjeha.
Stipendistima Fondacije porucujem da cijene privilegiju koja
im je podarena, a to je biti dio ove porodice. Ne postoji pre-
preka koju sami ne mozemo prevazici, ako za to imamo dovoj

Nno Motiva i volje. Samo malo truda i kreativnosti moze promi-
jeniti nacin razmisljanja mnogih ljudi. Primjer za to je nasa hu-
manitarna akcija, za koju nismo imale nikakva ocekivanja, a
ucinila je da postanemo ponosne na svoje postojanje.



RAM

sanjari, izazi-
ji nesto rade
mjestom”

"Izazivam vas da
vam vas da bude
da ucine ovaj sv

Amra Foric je u¢enica Cetv,
ske gkole u Celi¢u. Stipen
ljlubavi prema medicini
proteklih godinu dana
je koje mozete vidjeti n
Njena aktivistiCka prica je pocela pridruzivanjem Fon-
daciji Hastor. Dio je lokalne grupe stipendista i uvijek je
spremna dati sve od sebe da pomogne u volontiranju.
Kao podrska mentoricama, tek pocinje svoj volonterskKi
rad. U skoli rado volontira fotografisuc¢i vazne dogada- -
je. Zajedno s kolegicamm@ dz fazreda je bila predavac nal" .
Nna temu vaznosti pré’vgr:‘je'karcinoma COJKERZo Zcne. ™
iy i ® @F W
,Sve sto sam radila do ;a%’cf/oomog/o mi je da izgradim ¢
sebe, da postanem samopouzdanija, bolja osoba.”

Najponosnija je upravo na ovu akciju koju su svi kao
grupa stipendista iz Celi¢a uspjeli realizovati - akciju
kojom su obradovali prvacice.

Amra smatra da svaka mlada osoba treba do-
prinijeti okolini i biti barem malo aktivha uz rijeci:
,Kada bi se svako od nas aktivirao bar malo, smatram
da bismo uspjeli promijeniti nabolje sve sto smatra-
mo da je potrebno mijenjati. Volontiranje u Fondaciji
Hastor je neki oblik prekretnice u mom Zivotu. Otkako
sam stipendista | otkako obavljam volonterski rad svaki
myjesec, postala sam bolja verzija sebe | dosta samo-
pouzdanija. Uspjela sam napredovat na raznim polji-
ma koja su me interesirala.”

o

J

Emina Becirovi¢ je studentica Cetvrte godine Ekon-
omskog fakulteta u Brckom te je od odlaska na fakultet |
stipendista Fondacije Hastor, ukupno 4 godine. Sebe opi-

suje kao pozitivhu osobu koju rad s djecom ispunjava.

IstiCe kako je zasigurno da njena najznacajnija zivotna i
volonterska prica pocinje s dobijanjem statusa stipen-
diste Fondacije Hastor, iako je | tokom osnovnog i sred-
njoskolskog obrazovanja ucestvovala u raznim akcijama.

Aktivnost i prica koju ¢e najvise pamtiti i na koju je naj-
ponosnija, jeste upravo nedavna akcija za prvacice, koju
su sprovele zajedno s ostalim timom stipendista iz Celica.

,Kako kazu, na mladima svijet ostaje, prema tome,
mladi jesu i moraju biti pokretacka snaga ovog
drustva. Mladi treba da budu nada za bolje sutra, a
samim tim i primjer novim-generacijama. Fondacija
Hastor je idealna prilika za mlade [jude, ,qj"e samim
time i mesto najbolje sto se desilo u aneZjyosu. Ona
svojim radom usmjerava svoje stipen n;ﬂam pravi put
i pruza dredenu dozu motivacije i a b%ys,ljo svaki
svoj cilf mozemo ispuniti.”

Njena poruka za stipendiste je da uvijek vjeruju u sebe i
cijene to Sto su upravo oni odabrani da budu dio velike
porodice Fondacije Hastor.

i u Zivotu, $
izgradnji moje liéno
dan

Una Karabeg



"Volontiranje je nas profit"

Zelim s vama podijeliti lijepu pricu i pred-
staviti jednog divnog covjeka, filantropa,
kojeg sam upoznala krajem prethodnog
mjeseca, kada sam dobila jednu lijepu pri-
liku da volontiram i izvan okvira nase Fon-
dacije. Poziv na ovaj kamp sam dobila tek
dan prije odrzavanja, kako ni sami organi-
zatori nisu znali da |li ¢e se desiti. Tako, bez
puno znanja o kakvom se zapravo dogada-
ju radi, ponijela sam svoj instrument i sa
svojih par prijatelja sutradan krenula. Ko-
liko sam iznenadenje dozivjela po dolasku!
Covjek koji nas je docekao i ¢ija je organi-
zacija izvorno i bila, bio je jedan od naj-
poznatijih kompozitora klasicne muzike
danasnjice - Britanac Nigel Osborne. Bila
sam vidno Sokirana da ga vidim u blizini Sa-
rajeva, s obzirom na to da, iako se krecem u
tim krugovima, nisam znala veliki dio price
otome ko je zapravo ovaj covjek iza njegov-
ih muzickih remek-djela.

Prije ovog iskustva, da ste me pitali ko je
Nigel Osborne, rekla bih prosto ,vrhunski
kompozitor!®, ali danas, ipak, u mojim oci-
ma su njegova djela i vrline daleko nadisle
pitanje zanimanja. Nigel je dobra dusa
koju prepoznajete pri prvom susretu. Ono
sto mi je momentalno ostalo urezano u
sjecanje je nacin i koliCina ljubavi s kojom
priCa o Bosni i Hercegovini (ni manje ni
vise, Nnego na nasem jezikul).

Zapamtit cu price njegovih prijatelja voln-
ontera, kako je u ratu kroz tunel spasa
donosio hranu, lijekove, | novac; u vrijeme,
kako i sam kaze, ,kada je jedna marka zna-
la Ciniti razliku izmedu zivota i smrti®.

Cinjenica da ovo nisam c&itala u medijima
ili Cula od njega samog kao hvalu, vec od
ljudi koji su svjedocili tome, utoliko sve ovo
cini jos vecim djelom. Nigel kaze kako je
MNogo puta u proslom ratu bio prevaren
od stranaca u BiH, ali nikad od ovdasnjeg
naroda, i da su ga takve vrline, iskrenost,
dobrota i ljudskost koju je pronalazio ovd-
je, jos tada vezali za ovo podrucje zauvijek.
Istinski je zaljubljenik u nas narod, obicaje
i tradicije.

Nigel je Covjek koji godinama, bez puno
medijske pompe, organizuje muzicki vo-
lonterski kamp za djecu i odrasle s poseb-
nim potrebama. Ovaj humanista ima bez-
broj deSavanja i sudbina da vam isprica, ali
njegova volonterska prica pocela je prije 25
godina, odnosno 1995. godine, kada se prvi
put nakon rata vrac¢a u BiH. Dolazi u Mo-
star, gdje pronalazi tamosnju grupu volon-
tera uz djecu sa posebnim potrebama te ih
od te godine svako ljeto vodi na ljetovanje
na Brijune, u Hrvatsku. Zajedno sa svojim
volonterima koji su dosli sa njim iz Velike
Britanije, komponuje, stvara i predstavlja
muziku publici uz maksimalan angazman
I interesovanje te djece, danas vec odraslin
ljudi. Kako ove godine nije mogao povesti
nase Mostarce preko granice zbog epide-
mioloskih mjera, za ovogodisnji kamp je
ustupljeno mjesto na jednoj od ergela u
okolici Sarajeva, u Kakrinju.

Kamp je trajao tri dana i boravili smo u
prelijepoj prirodi. Zajedno s drugim volo-
Nnterima — muzicarima smo stvarali muz-
iku, uveseljavali i motivirali sve oko nas
da se prepuste svojim osjecajima i tal-
entima. Nevjerovatno je koliko se talen-
ta skriveno nalazi u osobama s poseb-
Nnim potrebama; samo ih je potrebno
malo bolje potraziti kroz dizanje samo-
pouzdanja i motivaciju. Do kraja kampa
smo stvorili, napisali i snimili petnaestak
pjesama koje su se kasnije prikazale
preko online platforme Zoom, kao kon-
cert. Trodnevno druzenje je rezultiralo
sretnim i nasmijanim licima, novim pri-
jateljstvima, medusobnim osjecajem za-
dovoljstva i lijepim uspomenama.

lzmmedu nasih dinamicnih proba ima-
la sam priliku slusati Nigela kako prica
O jos jednoj zanimljivoj temi iz licnog
iskustva, a to je terapija traumatiziranih
osoba muzikom, a kojom se bavio i sam,
plaseci se za svoj zivot, u ratnom Saraje-
VU U periodu 1992-1995. godine. Zaista,
sve prisutne je inspirisao svojim pricama
I znanjem, ali ponajvise svojim djelima.
Kroz um mi je brzo sijevnula misao da je
on jedan od nas. Pod time sam pomis-
lila na porodicu koju imam u Fondaciji
Hastor i sve ono sto i sami radimo; Sta
su nasi temelji, ko su nasi uzori i cemu
tezimo. Iznimna mi je cast licno pozna-
vati ovakvu osobu u zivotu, a svoje lijepo
iskustvo sam htjela podijelitii s vama. Da
li ste ikada Culi za engleski izraz ,volune-
sia"? Oznacava momenat kada zabora-
vite da volontirate da biste promijenili
jenjati vas. Nadam se da ¢u u buducno-
sti imati Sto vise slicnih prilika za doprin-
ijeti drugima, a svoje znanje nadograditi
i profitirati na takav nacin.

Nejla Komar






"Moje najvece radovanje”

Danima se oko mene pitanje jedno vrtilo
Sta to stanuje u glavi onih
Koji se ne raduju prvom snijegu
Pric¢i o svemu sto dugo se sutilo
Ili bar doceku ptica koje bijahu u bijegu?

MozZda samo Zele odrasti,
Djetinjstvo u albumima slika ostaviti
| prve radosti na poledini zapisati.
Tako je lahko razum prevariti.

Pa sta im onda u srcima Zivi?
Mozda uciteljicin glas dok objasnjava kako Ciri-
licu pisati
| teZina onog koraka
Kojim su napustili sebe i sve za sta vrijedi disati.

Eto, moZda im je maste ponestalo
Pa usne razvuci znaju
Tek toliko da se osmjehnu prodavacu na pijaci
Ili Covjeku kojim im stane na semaforu.

Ja sam od onih sto se i prvoj pomisli na nesto
novo raduju
Sto osmijeh za svaku priliku nadu |
| sebe samo u o¢ima istih pronadu. g

Septembar je moje najvece radovanje L,; = ' i‘::‘}
Ali i decembar moram prigrliti 2 T '
Cak i juli koji srce nikad ogrijao nije tﬁ;* %
4 @ Da bi doslo ono sto sreéu moju krije. | L Il |

4 ‘ = Zbog kisa koje ova jesen nosi

' - Isprac¢am ljetni voz niz prugu
' =" Jer valja tijelu pokisnut

' ' Ako srce ¢eka dugu.

Nedzma Latic¢

